
Xülasə 

 

Tədqiqatın məqsədi - hazırki iqtisadi şəraitdə tətbiq olunan vergi 

azadolmalarının aqrar kooperativlərin fəaliyyətinə təsiri məsələlərinin tədqiqi. 

Tədqiqatın metodologiyası - sistemli yanaşma, müqayisəli təhlil. 

Tədqiqatın nəticələri - Azərbaycanda həyata keçirilən vergi siyasətinin aqrar 

sahədə kooperasiya əlaqələrinin formalaşmasına təsir imkanlarını müəyyən etmək və 

bu istiqaəmətdə beynəlxalq təcrübəyə əsaslanan təkliflər (sahəyə maraq oyatmaq və 

sektorun inkişafını sürətləndirmək üçün vergi sahəsində yeridilən siyasətin 

kooperativ inkisafın maraqlarına uyğunlaşdırılması, bu sahədə səmərəliliyin əldə 

olunması istiqamətində istehsal, həmçinin istehlak kooperativlərinin istehsal və emal 

etdikləri bütün növ kənd təsərrüfatı məhsullarının müəyyən müddətə vergilərdən azad 

edilməsi, bu məqsədlə Vergi Məcəlləsinə dəyişiklik olunması) vermək. 

Tədqiqatın məhdudiyyətləri - ümumilikdə aqrar kooperativlərin fəaliyyəti ilə 

bağlı informasiya bazasının, o cümlədən də aqrar sektorda tətbiq olunan vergi 

azadolmalarının statistik göstəricilər bazasının məhdudluğu. 

Tədqiqatın praktiki əhəmiyyəti - aqrar sahədə sahibkarlığın inkişafı və 

təkmilləşdirilməsi istiqamətində analitik mənbə kimi istifadə imkanı. 

Tədqiqatın orijinallığı və elmi yeniliyi - kooperativlərin vergiyə cəlb edilməsi 

və yeni yaradılan kooperativlərə dövlət dəstəyi ilə bağlı müasir beynəlxalq 

təcrübədən, xüsusən də inkişaf etmiş Avropa ölkələrinin zəngin təcrübəsindən 

istifadə edilmiş, müvafiq təcrübənin Azərbaycanda tətbiq imkanları müəyyən 

edilmişdir. 
 

Açar sözlər: kənd təsərrüfatı, dövlət tənzimlənməsi, vergi azadolmaları, 

kooperativ sektor, kooperasiya əlaqələri. 

 

1.Giriş 

Aqrar sahə milli iqtisadiyyatın mühüm tərkib hissələrindən biri kimi istər 

ölkənin ərzaq təminatı və təhlükəsizliyinin ödənilməsində, istərsə də regionların 

sosial-iqtisadi inkişafında olduqca böyük əhəmiyyətə malikdir. Bu baxımdan da, 

aqrar sahədə mövcud potensial imkanlardan səmərəli şəkildə istifadə olunması, aqrar 

təyinatlı təbii-iqtisadi resurs ehtiyatlarının tam və səmərəli şəkildə təsərrüfat 

dövriyyəsinə cəlb olunması xüsusi aktuallıq kəsb edir. İqtisadiyyatın müxtəlif 

sahələrində olduğu kimi, aqrar sahədə də birgə məqsədlərin həyata keçirilməsi, daha 

uğurlu nəticələrin əldə olunması ən mükəmməl səviyyədə öz həllini iştirakçıların 

səmərəli əməkdaşlığına və ayrı-ayrı təsərrüfat subyektlərinin resurslarının könüllü 

birləşdirilməsinə əsaslanan kooperasiya əlaqələrinin qurulması ilə tapır. Ona görə ki, 

kooperasiyaya əsaslanan iqtisadi inteqrasiya və əlaqələr aqrar sahədə məhsul 

istehsalı, tədarükü, emalı, saxlanması və istehlakçılara çatdırılması istiqamətində 

iqtisadi fəaliyyətin, sahədaxili bölmələrin bir-birinə yaxınlaşması, uzlaşdırılması, 

həmçinin bir-birinə istehsal və iqtisadi cəhətdən uyğunlaşması prosesidir. 

Beynəlxalq iqtisadi inteqrasiya proseslərində fəal iştirak edən Azərbaycan 

Respublikasında dövlət tərəfindən son illərdə kooperasiyanın inkişaf etdirilməsinə 

xüsusi diqqət yetirilir. Təsadüfi deyil ki, son illər aqrar sahənin tənzimlənməsi 

istiqamətində dövlət tərəfindən qəbul edilən bütün sənədlərdə kooperasiya 

münasibətlərinin inkişafı əsas prioritetlərdən hesab edilir. Belə ki, Azərbaycan 

Respublikası Prezidenti tərəfindən 2016-cı il 6 dekabr tarixli Fərmanla təsdiq edilmiş 

“Azərbaycan Respublikasında kənd təsərrüfatı məhsullarının istehsalına və emalına 

dair Strateji Yol Xəritəsi”ndə kənd təsərrüfatı məhsulları istehsalının davamlılığına 

təsir edən amillər əsasında yol xəritəsinin əsas prioritetləri müəyyənləşdirilib. Bu 

prioritetlərin də 2.3. bəndi “Kənd təsərrüfatında fermer tərəfdaşlığının 

formalaşdırılması və kooperasiyanın inkişafı” adlanır [3]. Müvafiq prioritetə əsasən 

kənd təsərrüfatı sahəsində kooperasiyanın inkişafı istiqamətində dövlət dəstəyi 

mexanizmlərinin tətbiqini nəzərdə tutan təkliflərin hazırlanması (misal üçün, 

müqaviləyə əsaslanan kənd təsərrüfatı istehsalının genişləndirilməsi məqsədilə emal 

müəssisələrinin stimullaşdırılması (güzəştli kreditlər yolu ilə və s.), kənd təsərrüfatı 

kooperativlərinin inkişaf etdirilməsi üçün xüsusi qrant proqramlarının hazırlanması 

və həyata keçirilməsi, kənd təsərrüfatı məhsulları istehsalçılarının sahəvi və regional 

assosiasiyalarının institusional potensialının gücləndirilməsi məqsədilə qrant 

proqramlarının həyata keçirilməsi, müxtəlif növ dövlət dəstəyi layihələrinin istehsalçı 

birlikləri vasitəsi ilə həyata keçirilməsi və s.) aidiyyatı dövlət strukturlarına tapşırılıb. 

Digər tərəfdən son illərdə bu istiqamətdə müəyyən naliyyətlərin əldə edilməsinə 

baxmayaraq kooperasiyalaşma prosesinə mənfi təsir göstərən bir neçə problem 

müvcuddur ki, bu problemlərdən də biri regionlarda kooperasiya və inteqrasiya 

əlaqələrinin bazar münasibətlərinin tələblərinə uyğunlaşdırılmamasıdır. Qeyd olunan 

problemin yaranmasına, yəni təsərrüfat subyektləri arasında səmərəli əlaqələrin 

qurulmasına mənfi təsir göstərən əsas amil isə bu sahədə tətbiq olunan vergi 

azadolmaları, gömrük rüsumları, bank kreditləri və sığorta kimi mövcud maliyyə 

resurslarından aqrar sektorda kooperasiya əlaqələrinin inkişafı istiqamətində səmərəli 

istifadənin hələ də təmin edilməməsidir. 

Bu baxımdan problemin həlli istiqamətində “Aqrar sahədə kooperasiya 

əlaqələrinin formalaşmasında vergi siyasətinin rolu” mövzusu olduqca aktual 

əhəmiyyət daşıyır. Belə ki, hazırda qüvvədə olan vergi azadolmalarının aqrar 

sektorun təsərrüfat subyektləri arasında kooperasiyalaşmanın inkişafına təsiri elmi 

araşdırmalar tələb edir. Tədqiqatın predmetini isə hazırda qüvvədə olan vergi 

qanunvericiliyinin kənd təsərrüfatının, o cümlədən də aqrar kooperativlərin inkişafına 

təsiri imkanları, tətbiq olunun vergi azadolmalarının kooperativ sektorun maliyyə 

problemlərinin həllində rolu və bu sahədə dövlət tərəfindən həyata keçirilən digər 

tənzimləmə tədbirləri təşkil edir. Tədqiqatın obyekti isə ölkənin mövcud vergi sistemi 

və aqrar sahə ilə bağlı olan vergi azadolmaları sistemidir. 

2.Qloballaşma şəraitində kooperasiya əlaqələri aqrar sektorun inkişafının 

əsası kimi 

Özəl təsərrüfat subyektlərinin inkişafına əsaslanan bazar münasibətləri bir sıra 

özünəməxsus xüsusiyyətlərlə səciyyələnir. Eyni zamanda, davamlı inkişaf yolunu 

qəbul edən ölkələrdə mülkiyyətin çoxnövlülüyü və səmərəli iqtisadi əlaqələrin 

formalaşması kooperasiya münasibətlərinin yaranmasını zəruri edir. Başqa sözlə 

desək, istər bazar münasibətləri, istərsə də davamlı inkişaf tələbləri kooperasiya 

münasibətlərinin formalaşdırılmasını zəruri edir. 

Hazırki iqtisadi şəraitdə insanların dünya görüşündə kooperasiya-qarşıya 

qoyulmuş birgə məqsədləri həyata keçirmək üçün iştirakçıların könüllü birləşməsi 

kimi qəbul edilir. Digər tərəfdən, iqtisadi ədəbiyyatlarda hər hansı iqtisadi fəaliyyət 

sahəsində insanların könüllülük əsasında baş verən əməkdaşlığı kooperasiya anlayışı 

ilə ifadə olunur. Həmçinin Böyük İqtisadi Ensiklopediyada da qeyd edilir ki, 

kooperasiya (Latınca cooperatio- əməkdaşlıq edməkdir) - birgə məqsədləri həyata 

keçirmək üçün iştirakçıların səy və resurslarının könüllü birləşməsi olub, ictimai 

təsərrüfat formalarından biridir. Fiziki və ya hüquqi şəxslərin iqtisadi, təsərrüfat  və 

sosial təlabatlarını ödəmək məqsədi ilə onların səy və resurslarının könüllü birləşməsi 

əsasında yaradılan və fəaliyyət göstərən kollektiv təsərrüfat subyekti isə kooperativ 

adlanır [4]. Kooperasiyanın növlərinə gəldikdə əsasən “istehsalçı”, “kənd təsərrüfatı”, 

və “istehlakçı” kimi növlərə bölünür. Hər bir növ də özlüyündə sub növlərə bölünür 

ki, bunu da aşağıda verilən sxemdəki kimi göstərmək olar. 

Sxem: Kooperasiyanın əsas növləri. 
 

Mənbə: Böyük İqtisadi Ensiklopediya, III cild. s 239. 

 

Müvafiq araşdırmalar və beynəlxalq təcrübə göstərir ki, aqrar sahədə 

kooperativlər və kooperasiya münasibətləri digər ictimai və xüsusi mülkiyyətə malik 

olan strukturlarla müqayisə olunduqda bir sıra üstün cəhətlərə malikdir. Bu yalnız 

onunla əlaqədar deyildir ki, kollektiv sərvətdən fərdi yararlanmaq imkanları kollektiv 

təsərrüfatlarda daha yüksəkdir. Bu, eyni zamanda, onunla bağlıdır ki, kooperativ 

təsərrüfatları digər strukturlarla müqayisədə, bir çox xüsusiyyətlərinə görə daha çox 

xüsusi xarakter daşıyır. Eyni zamanda, bazar münasibətləri şəraitində kooperativlərin 

xüsusi mülkiyyətçi statusunu saxlamaqla birgə fəaliyyəti genişləndikcə bazar 

konyukturunda baş verən dəyişikliklərə çevik və səmərəli reaksiya göstərmək 

imkanları da artır. 

Digər tərəfdən, bazar iqtisadiyyatı şəraitində yeni istehsal münasibətlərinin 

yaranması, səmərəli iqtisadi əlaqələrin formalaşdırılması və düzgün inkişaf 

etdirilməsi çox vacibdir. İqtisadiyyatın müxtəlif sahələrində olduğu kimi, aqrar 

sahədə də birgə məqsədlərin həyata keçirilməsi, daha uğurlu nəticələrin əldə 

olunması ən mükəmməl səviyyədə öz həllini iştirakçıların səmərəli əməkdaşlığına və 

ayrı-ayrı təsərrüfat subyektlərinin resurslarının könüllü birləşdirilməsinə əsaslanan 

kooperasiya əlaqələrinin qurulması ilə tapır. Ona görə ki, kooperasiyaya əsaslanan 

iqtisadi inteqrasiya və əlaqələr aqrar sahədə məhsul istehsalı, tədarükü, emalı, 

saxlanması və istehlakçılara çatdırılması istiqamətində iqtisadi fəaliyyətin, sahədaxili 

bölmələrin bir-birinə yaxınlaşması, uzlaşdırılması, həmçinin bir-birinə istehsal və 

iqtisadi cəhətdən uyğunlaşması prosesidir. Ən əsası isə, bütün bunlar ayrı-ayrı 

subyektlərə torpaq, texnika və s.-dən birgə istifadəyə imkan verir ki, bu da nəticə 

etibarı ilə daha səmərəlidir. Xüsusilə, əksər hallarda torpaq sahələri 0,7-1,2 ha 

arasında dəyişən aqrar təsərrüfat subyektləri üçün kooperasiya əlaqələrinin 

formalaşdırılması bir zərurətdir. Təcrübə göstərir ki, belə əlaqələrin formalaşdırılması 

ilə məhsuldarlığı və keyfiyyəti yüksəltmək, məhsul istehsalını artırmaq, eləcə də 

mövcud resurslardan daha səmərəli istifadəyə nail olmaq mümkündür. Aqrar sahədə 

kooperasiya əlaqələrinin formalaşdırılması, həm də bu baxımdan zəruri bir prosesə 

çevrilmişdir.  

Bir sıra beynəlxalq təşkilatlar (BMT-nin Kənd Təsərrüfatının İnkişafı üzrə 

Beynəlxalq Fondu - İFA, Dünya Ərzaq Proqramı - WFP) tərəfindən də aqrar 

kooperativlərin kənd təsərrüfatının inkişafındakı rolu müsbət qiymətləndirilir. Bu 

təşkilatların 2012-ci ilin “Beynəlxalq kooperativlər ili” elan olunmasilə bağlı birgə 

hesabatında qeyd edilir ki, kənd təsərrüfatı kooperativlərinin kiçik aqrar 

istehsalçıların və sosial qrup hesab edilən gənclər və qadınların fəaliyyətinə dəstək 

istiqamətində mühim rolu vardır. Kooperativlər kiçik kənd təsərrüfatı məhsulları 

istehsalçılarına əhəmiyyətli dəstək olmaqla, onların müxtəlif növ xidmətlərə, 

resurslara, texnika və texnologiyalara, kreditlərə və tədarük mərkəzlərinə çıxış 

imkanlarını artırırlar. 

Baxmayaraq ki, dünyada koopertivlər inkişaf etmişdir və ümumi istehsal 

həcmində böyük paya malikdir, qlobal iqtisadi məkana sürətlə inteqrasiya olunan 

Azərbaycanda kooperasiya qurumlarının payı ümumi həcmdə kifayət qədər deyildir. 

Belə ki, böyük iqtisadi səmərə vəəd edən bu kooperativlərin sayı onların mahiyyətinin 

düzgün anlaşılmaması və dövlət tərəfindən bu sahədə stimullaşdırıcı tədbirlərin 

görülməməsi nəticəsində ilbəil azalmaqda davam etmişdir. Bu tendensiyanı Cədvəl 1-

də aydın şəkildə görmək olar. 

Cədvəl 1 

 

Kənd təsərrüfatı müəssisələri və 

fərdi sahibkar təsərrüfatlarının sayı, ilin axırına 
 

İllər 

Kənd təsərrüfatı müəssisələri 
Fərdi 

Sahibkarlar Cəmi 
Dövlət 

müəssisələri 
Kolxozlar  Kooperativlər 

Digər özəl 

təşkilatlar 

2000 2 653 408 2 250 1993 3248 

2005 2 182 303 2 164 1713 2681 

2010 1 825 217 2 73 1533 2618 

2011 1 917 254 2 69 1592 2593 

2012 1 360 241 2 72 1045 2451 

2013 1 337 238 2 72 1025 2334 

2014 1 334 240 2 64 1028 1624 

2015 1 298 235 2 58 1003 1534 

 

Mənbə: Azərbaycan Respublikasının Dövlət Statistika Komitəsinin məlumatları əsasında 

müəllif tərəfindən hazırlanmışdır 

 

Azərbaycanda kənd təsərrüfatı kooperasiyası ilə bağlı statistik hesabatlar bu 

sahədə vəziyyətin qənaətbəxş səviyyədə olmadığını əyani göstərir. Rəsmi statistik 

məlumatlara baxsaq ölkədə kooperativ mülkiyyətə əsaslanan kənd təsərrüfatı 

müəssisələrinin sayı 2000-ci il ilə müqaisədə, 2015-ci ildə 192 vahid azalaraq 58-ə 

düşmüşdür. Eyni zamanda, kənd təsərrüfatı kooperativlərinin fəaliyyətləri ilə bağlı 

müvafiq göstəricilər də (istehsal, satış, işçi sayı) bazarda hiss olunacaq səviyyəyə 

çatmamışdır. 

Lakin, bununla yanaşı, xüsusilə aqrar sektorda kooperativlərin inkişaf 

potensialları və iqtisadi inkişaf templəri çox güclüdür. 

Ümumilikdə isə kənd təsərrüfatı məhsullarının istehsalı və emalı sahəsi üzrə 

kooperativlərin inkişafının SWOT təhlilini aşağıdakı kimi göstərmək olar: 

Güclü tərəflər (strengths) Zəif tərəflər (weaknesses) 
-Kənd təsərrüfatı sektorunun əlverişli bir 

iqlim və ərazi tərkibinə sahib olması; 

 -Kənd yerlərində işsizliyin nisbətinin yüksək 

olması səbəbiylə iş gücünün ucuz olması; 

-Qida sənayesi üçün mühüm xammal olaraq 

kənd təsərrüfatı və heyvandarlıq məhsulları 

istehsalına imkan olması; 

-Bu sahəyə dövlət təşviq siyasətinin mövcud 

olması; 

-Həm bitkiçilikdə, həm də heyvandarlıqda 

istehsalın intensiv üsullarla artırılması üçün 

dövlət dəstəyi mexanizmlərinin yaradılması; 

-Fəaliyyəti mütərəqqi təsərrüfatçılıq 

metodlarına əsaslanan aqrobiznes 

müəssisələrinin yaradılması və bu istiqamətdə 

təcrübənin tədricən genişləndirilməsi; 

-Beynəlxalq bazarlara yaxın olması 

(Azərbaycan Rusiya bazarı kimi geniş bir 

bazara yaxın yerləşir və Avropa və Yaxın 

Şərq bazarlarına da çıxış imkanları 

böyükdür); 

-Siyasi sabitliyin və iradənin olması. 

-Fermerlərin bilik və bacarıqlarının yetərincə 

olmaması; 

-Əkin zamanı aqrotexniki qaydalara düzgün riayət 

olunmaması; 

-Heyvandarlıqda və bitkiçilikdə yeni əmələ gəlmiş 

xəstəliklər barədə məlumatsızlıq və onlara qarşı 

düzgün müayinələrin aparılmaması; 

-Məlumatlandırıcı ədəbiyyat və digər mənbələrin 

çatışmazlığı; 

-İdarəçilik sisteminin müasir tələblərə cavab 

verməməsi, kadr çatışmazlığı; 

-Kəndlərdə internet şəbəkələrinə çıxışın olmaması 

və ya zəif olması, marketinq mühitinin və 

araşdırmalarının çox aşağı səviyyədə olması; 

-İstehsal və emal müəssisələri ilə yerli fermerlər 

arasında birbaşa təmasın zəif olması və ya heç 

olmaması;  

-Fermer tərəfdaşlığının və kənd təsərrüfatında 

kooperasiyanın, o cümlədən aqrar-sənaye 

inteqrasiyasının zəif olması;  

-Emal sənayesi müəssisələrinin fəaliyyətinin yerli 

xammal mənbələrinə əsaslanmasının kifayət qədər 

yüksək olmaması; 

-Aqrar siyasətdə təklifyönümlülüyün (istehsal) 

tələbyönümlülükdən (bazar) daha üstün olması;  

-Soyuducu kamera xidmətlərinin baha olması, 

lazımi bazarlara çıxış imkanları, kəndlərdə 

infrastrukturların müasir tələbata cavab verməməsi; 

-Aqrolizinq servislərinin xidmətlərindən istifadənin 

çətinliyi, lizinq şərtlərinin ağır olması, xidmətlərin 

baha olması, texnikaların bahalı olması; 

-Qeyri-səmərəli istifadə nəticəsində torpaqların 

əkinə yararsız hala salınması, əksər bələdiyyə 

torpaqlarının istifadəsiz qalması və yaxud yerli 

fermerlərin istifadəsi üçün icarə qiymətlərinin 

yüksək olması və s. 

 İmkanlar (opportunities) Təhlükələr (threats) 

-Kənd təsərrüfatı və ərzaq məhsulları istehsalı 

və emalı sahəsində kooperativlərin inkişafının 

ölkənin ümumi sosial-iqtisadi inkişaf 

siyasətində prioritet istiqamətlərdən biri kimi 

müəyyən olunması; 

-Stimullaşdırıcı büdcə-vergi və gömrük 

siyasətinin olması; 

-Aqrobiznesin modernizasiyası - yeni 

aqrotexnologiyaların tətbiqi, məhsuldar 

toxum və cins mal-qara, habelə kimyəvi 

gübrələr və pestisidlərdən istifadə, 

aqrotexniki xidmət sahəsində 

-Kənd əhalisinin şəhərə axınının sürətlənməsi 

(urbanizasiya); 

- Məhsulların rəqabətqabiliyyətli olmaması və 

beynəlxalq standartlara cavab verməməsi; 

- Müasir texnikanın və avadanlıqların 

çatışmamazlığı; 

- Yerli investisiyanın və xarici birbaşa 

investisiyanın zəif olması; 

-İxrac bazarlarının coğrafi diversifikasiyasının 

məhdud olması;  

-Digər ölkələrin subsidiyalaşdırdığı və dempinq 

etdiyi məhsulların ölkəyə gətirilməsi (bu da öz 

təkmilləşdirilmə; 

-Unikal milli məhsulun və markanın 

yaradılması (məs: “Made in Azerbaijan”);  

 -Əksər kənd təsərrüfatı məhsullarının 

istehsalı üzrə müqayisəli üstünlüklərin 

yüksək olması;  

-Aşağı əməkhaqqı xərcləri və işçi qüvvəsinin 

kifayət qədər olması (bu amil məhsulun maya 

dəyərinin aşağı olmasına gətirib çıxarır);  

-Milli valyutanın devalvasiyası nəticəsində 

ölkədə istehsal olunan kənd təsərrüfatı 

məhsullarının xarici valyuta ilə ifadədə daha 

ucuz başa gəlməsi və dünya bazarında qiymət 

üstünlüyü qazanması; 

növbəsində daxili bazarda haqsız rəqabət yaradır);  

-Hollandiya xəstəliyi təhlükəsi- xarici sərmayələrin 

neft və təbii qaz hasilatına istiqamətlənməsi, ixracın 

neft və təbii qaz üstünlüklü olması. 

 

Şəkil: SWOT Analizi ilə əlaqədar qiymətləndirmə 

 
Mənbə: Azərbaycan Respublikası Prezidentinin 2016-cı il 6 dekabr tarixli Fərmanı ilə təsdiq 

edilmiş “Azərbaycan Respublikasında kənd təsərrüfatı məhsullarının istehsalına və emalına dair 

Strateji Yol Xəritəsi”, s. 41. 

 

Yuxarıdakı təhlildə diqqət çəkilən güclü və zəif tərəflər kooperativ sektorun 

inkişafında hansı amillərin hansı şəkildə nəzərə alınması, imkan və təhlükələr isə həm 

sahənin inkişafı, həm də dünya bazarına inteqrasiya baxımından siyasi iradə 

tərəfindən alınacaq qərarlar, həyata keçirdiləcək proqramlar, müəyyənləşəcək 

layihələr üçün əhəmiyyət kəsb edir. Fikrimizcə, hökumət güclü tərəflərlə imkanları 

uyğunlaştırmalı, bir başqa ifadəylə aqrar sahənin güclü tərəflərini imkanlardan 

faydalanacaq şəkildə istifadə edəcək qərarlar almalı və tətbiq etməlidir. Digər 

tərəfdən zəif tərəfləri güclü tərəflərə çevirəcək, təhlükələrin güclü tərəflərlə 

bütünləşdirilə biləcək imkanlara çevriləcəyi stratejik qərarlar almalıdır. 

Yekun olaraq dövlət alınan qərarlar əsasında bu tip qurumların yeni iqtisadi 

sistemə səmərəli inteqrasiyasına nail olmalı və güclü rəqabət şəraitində onların 

səmərəli fəaliyyətləri üçün hərtərəfli şərait yaratmalıdır. 

 

3.Aqrar sahədə kooperasiya əlaqələrinin formalaşmasında büdcə-vergi 

siyasətinin rolu 

Aqrar sahədə kooperativ münasibətlərin formalaşması bır sıra özünəməxsus 

xüsusiyyətlərə malikdir. Eyni zamanda, kooperasiya münasibətlərinin 

formalaşmasında dövlətin tənzimləyici funksiyası da ciddi əhəmiyyət kəsb edir. Təbii 

ki, burada tənzimləmə dedikdə, münasibətlərin cərəyan etdiyi sahədə dövlət 

tənzimlənməsi nəzərdə tutulur. Başqa sözlə desək, digər sahələrdə olduğu kimi aqrar 

sahədə də kooperasiya əlaqələrinin inkişafı, müvafiq olaraq dövlətin aqrar 

siyasətindən, bu sahədə həyata keçirilən tənzimləmədən çox asılıdır. Araşdırmalardan 

və inkişaf etmiş ölkələrin təcrübəsindən görünür ki, milli aqrar iqtisadiyyatın 

tənzimlənməsində dövlətin prioritet məqsədi aqrar bölmənin inkişafına hərtərəfli 

yardım etməkdən, kənd təsərrüfatı əmtəə istehsalçılarını daxili və xarici mənbələrdən 

formalaşan təhlükələrdən etibarlı şəkildə müdafiə etməkdən və yekun olaraq ölkə 

əhalisini ərzaq məhsulları ilə etibarlı və davamlı təmin etməkdən ibarətdir. İnkişaf 

etmiş ölkələrdə kənd təsərrüfatı kooperativlərinə kəndin mövcudluğunun başlıca şərti 

kimi baxılır və bu məqsədlə də dövlətin tənzimləmə mexanizmləri tətbiq edilir. Bu 

cür tənzimləmə ilk novbədə aqrar kooperativlərə hökumətin birbaşa büdcə dəstəyi 

vasitəsi ilə həyata kecirilir. Budcə dəstəyinin əsasən 3 forması tətbiq edilir: 

1.Yüksək xərclərin (yanacağın, toxumun və s.) kompensasiyası. 

2.Kənd təsərrüfatı məhsullarının istehsalına və satışına birbaşa dəstək (məsələn, 

subsidiyaların verilməsi). 

3.Kooperativlər üçün vergi azadolmaları və kredit güzəştləri. 

Bu ölkələrdə dövlət tərəfindən aqrar sahədə kooperasiyanın dinamik və səmərəli 

inkişafına yönəldilmiş tədbirlər son nəticədə əhalinin ərzaq məhsullarına olan 

təlabatının ödənilməsində mühim rol oynayır. Azərbaycanda da ölkə əhalisinin ərzaq 

məhsullarına olan təlabatını ödəmək üçün dxili istehsalı inkişaf etdirmək əsas 

problem kimi həmişə əsas prioritetlər sırasında olmuşdur. Problemin uğurlu həlli isə 

dünya təcrübəsində olduğu kimi, aqrar təsərrüfat subyektləri arasında səmərəli və 

dinamik kooperasiya əlaqələrinin qurulmasını tələb edir. 

Bununla yanaşı, tədqiqatlar belə fikir söyləməyə əsas verir ki, milli və regional 

proqramların hazırlanması və həyata keçirilməsi yolu ilə kooperativ mülkiyyətə 

dövlət dəstəyi gücləndirilə bilər. Bunun üçün isə aşağıdakı tədbirlərin həyata 

keçirilməsi məqsədəuyğundur: 

 kooperativ müəssisələrinin bütün növləri üzrə yeni infrastrukturun 

formalaşdırılması;  

 kooperativlər tərəfindən öz üzvlərinə müvafiq istehsal vasitələrini alınarkən, 

bütün kənd təsərrüfatı əmtəə istehsalçıları üçün qüvvədə olan dotasiya və 

kompensasiyaların onlara da şamil edilməsi; 

 kooperativ təsərrüfat subyektlərinə müvafiq avadanlığın və texnikanın lizinq 

yolu ilə alınması üçün ilkin ödənişlərin aparılmasında güzəştlər edilməsi; 

 aqrotexservis, məhsulun tədarükü, emalı, saxlanması və satışı üzrə 

kooperativlərin inkişafı üçün güzəştli dövlət investisiya kreditlərinin ayrılması. 
Dünya praktikasına söykənən araşdırmalar göstərir ki, aqrar sahədə kooperativ 

fəaliyyətin dövlət tənzimlənməsinin ən zəruri prinsiplərindən biri onun inkişafına 

dövlət yardımlarının göstərilməsi, bu fəaliyyətin subsidiyalaşdırılmasıdır. Bu isə kənd 

təsərrüfatı məhsullarının qiymətləri ilə istehsal vasitələrinin qiymətləri arasında 

paritetin saxlanılması, kənd təsərrüfatı sahəsində azad rəqabət mühitinin 

formalaşdırılmasına yönəldilmiş səmərəli antiinhisar tənzimlənməsi, bu sahədə 

fəaliyyət göstərən təsərrüfat subyektlərinin, o cümlədən istehsal və emal 

kooperativlərinin müasir texnika və texnologiyaya olan tələbatını təmin etmək, onlara 

investisiya və innovasiya cəhətdən yardımın göstərilməsi, yerli əmtəə istehsalçılarının 

xarici bazarların zərərli təsirlərindən qorunması məqsədi ilə iqtisadi yardım xarakterli 

stimullaşdırıcı tədbirlərin həyata keçirilməsi və s. amillərlə əlaqədardır. 

Fikrimizcə, dövlətin iqtisadi tənzimləmə mexanizmi riskli sahə sayılan kənd 

təsərrüfatında daimi xarakter almalı, gələcəkdə bəzi məsələlərin həllinə və 

məqsədlərin həyata keçirilməsinə əlavə stimul yaratmaq üçün təkmilləşdirilməlidir. 

İlk növbədə, kənd təsərrüfatı məhsullarının istehsalçılarına əkin sahəsinin becərilməsi 

üçün istifadə etdiyi yanacaq və motor yağlarına görə dövlət yardımının verilməsində 

əsas meyar - bir hektar əkin sahəsi saxlanılmaqla, yardımların məbləğinin hər bir 

bitki üçün onun becərilməsində texnikadan istifadə dərəcəsinə mütənasib olaraq 

diferensasiya olunması daha məqsədəuyğun olardı. Yardımların təklif olunan 

variantda verilməsi, becərilməsinə daha çox texnika sərf olunan pambıqçılıq, 

üzümçülük, meyvəçilik və digər sahələrin inkişaf etdirilməsi üçün stimulu artıra bilər. 

Təcrübə göstərir ki, məhz ünvansız subsidiya strategiyası inkişaf etməkdə olan 

ölkələrin ixracat potensialını məhdudlaşdırır, infrastruktur təkmilləşməsinə, onun 

mobilləşməsinə mənfi təsir göstərir. Bu səbəbdən də kütləvi subsidiyalar praktikasına 

son qoyulması ilə bağlı beynəlxalq təşkilatların çağrışları son zamanlar tez-tez 

səslənir. Digər tərəfdən, əksər inkişaf etmiş ölkələrin təcrübəsi göstərir ki, kənd 

təsərrüfatı məhsullarının ixracını stimullasdırmaq məqsədi ilə dövlət büdcəsindən 

bütün təsərrüfat subyektlərinə deyil, ixrac potensialı olan kooperativlərə subsidiyalar 

ayrılır. Misal olaraq Fransa və Yaponiyada kənd təsərrüfatı kooperativi sistemi məhz 

dövlət subsidiyalarının, dövlətin əhəmiyyətli köməyinin nəticəsində formalaşmışdır. 

Fikrimizcə Azərbaycanda da, aqrar sahədə kütləvi subsidiyalaşma siyasəti 

tədricən ünvanlı xarakrer almalı, aqrar kooperativlərin fəaliyyətini stimullaşdıran 

dövlət subsidiya proqramları həyata keçirilməlidir. Yəni, aqrar kooperativlər üçün 

təminat və dəstək fondları yaradılması, kooperativlər üçün start kapitalı təmin 

edilməsi, aqrar istehsal kooperativlərinə verilən kreditlər üzrə faiz dərəcələrinin 

subsidiyalasdırılması, həmçinin kənd təsərrüfatı məhsulları ixracının 

subsidiyalaşdırılması məqsədə uyğun olardı. 

Azərbaycan Respublikasının vergi sistemində kooperativ sektorla bağlı hər hansı 

vergi güzəştləri nəzərdə tutulmasa da, ümumilikdə kənd təsərrüfatı məhsulları 

istehsalı ilə bağlı güzəştlər tətbiq edilməkdədir. Belə ki, bu sahədə sahibkarlığın 

stimullaşdırması məqsədilə 2001-ci ilin noyabr ayında “Kənd təsərrüfatı məhsulları 

istehsalçılarına müddətli vergi güzəştlərinin verilməsi haqqında” Azərbaycan 

Respublikasının Qanunu qəbul edilmiş və sonradan həmin qanunun qüvvədə olma 

müddəti 2013-cü ilin sonuna qədər uzadılmışdır. 2014-cü ildən etbarən isə məlum 

Qanun ləğv edilmiş və kənd təsərrüfatı məhsullarının istehsalçılarına verilən güzəştlər 

vergi azadolmaları şəklində Azərbaycan Respublikasının Vergi Məcəlləsinə daxil 

edilmişdir [1]. 

Kənd təsərrüfatı məhsullarının istehsalçıları üçün Vergi Məcəlləsində müəyyən 

edilmiş vergi azadolmaları aşağıdakılardır: 

➢ Məcəllənin 102.1.11-ci maddəsinə əsasən, fiziki şəxslərin bilavasitə kənd 

təsərrüfatı məhsullarının istehsalından alınan gəlirləri gəlir vergisindən azaddır; 

➢ Məcəllənin 106.1.14-cü maddəsinə əsasən, kənd təsərrüfatı məhsullarının 

istehsalı ilə məşğul olan (o cümlədən sənaye üsulu ilə) hüquqi şəxslərin bu 

fəaliyyətdən əldə etdikləri gəlirləri - 2014-cü il yanvarın 1-dən 5 il müddətinə hüquqi 

şəxslərin mənfəət vergisindən azaddır; 

➢ Məcəllənin 164.1.18-ci maddəsi kənd təsərrüfatı məhsullarının istehsalçıları 

(o cümlədən sənaye üsulu ilə) tərəfindən özlərinin istehsal etdikləri kənd təsərrüfatı 

məhsullarının satışı üzrə dövriyyələrin vergi güzəştini müəyyənləşdirir: 2014-cü il 

yanvarın 1-dən 5 il müddətinə, malların ixracından başqa, malların təqdim 

edilməsinə, işlərin görülməsinə və xidmətlərin göstərilməsinə, habelə idxala görə 

ƏDV (əlavə dəyər vergisi) tutulmur; 

➢ Məcəllənin 165.1.3-cü maddəsinə əsasən, malların ixracına görə ƏDV sıfır 

(0) dərəcəsi ilə tutulur. Bu maddəyə uyğun olaraq qeyd etmək mümkündür ki, digər 

ixrac əməliyyatlarını aparan şəxslərlə yanaşı, kənd təsərrüfatı məhsullarının 

istehsalçıları tərəfindən kənd təsərrüfatı məhsullarının ixracı üzrə əməliyyatlar ƏDV-

yə sıfır (0) dərəcə ilə cəlb olunur; 

➢ Məcəllənin 199.9-cu maddəsinə əsasən, kənd təsərrüfatı məhsullarının 

istehsalı ilə məşğul olan (o cümlədən sənaye üsulu ilə) hüquqi və fiziki şəxslər həmin 

fəaliyyət prosesində istifadə olunan əmlaka görə 2014-cü il yanvarın 1-dən 5 il 

müddətinə əmlak vergisini ödəməkdən azaddırlar; 

➢ Məcəllənin 219.7-ci maddəsinə əsasən, kənd təsərrüfatı məhsullarının 

istehsalçıları (o cümlədən sənaye üsulu ilə) tərəfindən özlərinin istehsal etdikləri kənd 

təsərrüfatı məhsullarının satışından əldə edilmiş hasilatın həcmi 2014-cü il yanvarın 

1-dən 5 il müddətinə sadələşdirilmiş verginin vergitutma obyektinə daxil edilmir. 

Qeyd olunan rəsmi məlumata görə də nəzərdə tutulan bu güzəştlər  kənd 

təsərrüfatı məhsullarının emalı ilə məşğul olan şəxslərə şamil edilmir. Belə ki, kənd 

təsərrüfatı məhsullarının emal olunmasından sonra əldə edilən məhsulların təqdim 

edilməsindən əldə edilən gəlir ümumi qaydada vergiyə cəlb olunmalıdır. Məsələn, yem 

istehsalı, balıqçılıq, süddən hazırlanan pendir və yağın satışı, qurudulmuş meyvə satışı, 

mal, qoyun və toyuğun kəsilmiş halda satılması kimi fəaliyyətlərlə məşğul olan 

müəssisələrə güzəşt tətbiq olunmur və ümumi qaydada müvafiq vergilərə cəlb edilir. 

Digər tərəfdən yuxarıda da qeyd edildiyi kimi, Vergi Məcəlləsinin 102.1.11-ci 

maddəsinə görə fiziki şxslərin bilavasitə kənd təsərrüfatı məhsullarının istehsalından 

alınan gəlirləri gəlir vergisindən azaddır. Burada “Kənd təsərrüfatı məhsulları 

istehsalı” dedikdə, sənaye üsulu (o cümlədən xüsusi broyler təsərrüfatları, 

avtomatlaşdırılmış tövlə sistemləri və sair) da daxil olmaqla, heyvanların və quşların 

yetişdirilməsi, bəslənməsi, diri şəkildə olarkən onlardan məhsulların (ilkin formada, 

yarımfabrikat kimi istifadə olunaraq yeni məhsula çevrilmədən, kimyəvi tərkibi 

dəyişdirilmədən, konservləşdirilmədən) əldə edilməsi, bitkiçilik məhsullarının 

becərilməsi başa düşülür. Bu məhsulların satışına vergi azadolmalarının tətbiq 

edilməsi üçün istehsal olunan (o cümlədən sənaye üsulu ilə, xüsusi broyler 

təsərrüfatlarında, avtomatlaşdırılmış tövlə sistemlərində və digər yerlərdə) canlılar 

diri şəkildə, habelə onlardan diri şəkildə olarkən əldə edilmiş məhsullar ilkin 

formada, heç bir kimyəvi təsirə məruz qalmadan təqdim edilməlidir. Bitkiçilik 

məhsulları və digər kənd təsərrüfatı məhsulları təqdim edilərkən təbiətdə olduğu ilkin 

formasını saxlamalı, kimyəvi tərkibi dəyişdirilməməli, konservləşdirilməməlidir [1]. 

Araşdırmalardan aydın olur ki, Azərbaycan Respublikasının Vergi Məcəlləsində 

aqrar kooperativlərin fəaliyyəti ilə bağlı demək olar ki, vergi azadolması nəzərdə 

tutulmur. Yalnız kənd təsərrüfatı istehsal kooperativlərinin yuxarıda sadalanan 

məhdud fəaliyyətdən (əkinçilikdən, canlıların diri şəkildə satışından, habelə 

onlardan diri şəkildə olarkən əldə olunmuş məhsulların ilkin formada satışından) 

əldə etdiyi gəlirlərə vergi azadolmaları şamil edilə bilər. Bu isə kooperativ sektorun 

kompleks inkişafı üçün yetərli hesab edilə bilməz. Deyilənlər belə deməyə əsas verir 

ki, bu sahədə büdcə-vergi siyasətinin stilullaşdırıcı olmaması ümumilikdə kənd 

təsərrüfatının, o cümlədən də kooperativ sektorun inkişafının əsas maliyyə təminatı 



11 

hesab edilən investisiya qoyuluşlarının da aşağı səviyyəli olması ilə səciyələnir. Bu 

tendensiyanı Cədvəl 2-də aydın şəkildə görmək olar. 

 

Cədvəl 2 

 

İqtisadiyyatın sahələri üzrə əsas kapitala yönəldilmiş investisiyalar 

 

Göstəricilər 

2014 2015 

min manat 

xüsusi 

çəkisi, 

faizlə 

min manat 

xüsusi 

çəkisi, 

faizlə 

Əsas kapitala yönəldilmiş vəsaitlər, cəmi 17 618 601,1 100,0 15 957 028,2 100,0 

Kənd təsərrüfatı, meşə təsərrüfatı və balıqçılıq 363 946,9 2,1 355 467,2 2,2 

Sənaye 7 639 549,0 43,4 8 499 872,4 53,3 

Tikinti 2 221 677,8 12,6 2 123 464,7 13,3 

Nəqliyyat 2 432 352,7 13,8 2 195 256,9 13,8 

Maliyyə və sığorta fəaliyyəti 19 646,6 0,1 6 459,5 0,0 

Daşınmaz əmlakla əlaqədar əməliyyatlar 11 751,8 0,0 10 212,5 0,1 

Təhsil 507 433,6 2,9 307 767,2 1,9 

Digər sahələr 4 422 242,7 25,0 2 458 527,8 15,0 

 

Mənbə: Azərbaycan Respublikasının Dövlət Statistika Komitəsinin məlumatları əsasında 

müəllif tərəfindən hazırlanmışdır. 

 

Yuxarıdakı statistik rəqəmlər də göstərir ki, aqrar sahədə inkişafa nail olmaq 

üçün həyata keçirilən büdcə-vergi siyasətinin bu sahəyə investisiyaların, o cümlədən 

xarici investisiyaların cəlb olunmasına istiqamətləndirilməsi mühim şətrdir. Dövlət 

hazırlanacaq investisiya layihələrini daim nəzarətdə saxlamalı və əsas hədəf 

gələcəkdə aqrar sahədə təsərrüfatlararası kooperasiyaların inkişafına təkan verəcək 

layihələrin reallaşdırılması olmalı, belə layihələrin reallaşdırılması məqsədilə ölkəyə 

gətirilən bütün texnika və texnologiya gömrük rüsumlarından, həmçinin əlavə dəyər 

vergisindən tamamilə azad edilməlidir. 

 

4.Beynəlxalq təcrübədə aqrar kooperativlərin vergiyə cəlb edilməsi 

xüsusiyyətləri 

Aqrar sahədə kooperasiya əlaqələrinin qurulması istiqamətində xarici təcrübənin 

öyrənilməsi, həmçinin vergi sisteminin bu proseslərə təsirinin araşdırılması mühüm 

rola malikdir. Araşdırmalar göstərir ki, XIX əsrin əvvəllərində müxtəlif Avropa 

ölkələrində həyata keçirilən torpaq islahatının nəticəsində kəndlilər torpaq əldə 

etsələr də, istehsalı təşkil edərkən istehsal vasitələrinin və dövriyyə vəsaitlərinin 

qıtlığından əziyyət çəkirdilər. Qeyd olunan amillər aqrar kooperativlərin 

yaradılmasını şərtləndirdi və 1849-cu ildə Böyük Britaniyada dünyanın ilk kənd 

təsərrüfatı kooperativi yaradıldı. Sonrakı illərdə dünyanın bir çox ölkələrində 

müxtəlif təmayüllü kooperativlər yaradılması prosesi sürətlə genişlənərək kooperativ 

hərəkatı beynəlxalq xarakter aldı. Nəhayət, 1895-ci ildə Londonda dünya 

kooperativlərini özündə birləşdirən Beynəlxalq Kooperativ Alyansı yaradıldı. 

Mərkəzi qərargahı Cenevrə şəhərində yerləşən və BMT-nin ixtisaslaşmış qurumu 

olan bu Alyansının məlumatlarına görə, dünya üzrə kooperativ təşkilatları özündə 

800 mln. üzvü birləşdirir [5]. 

Ümumilikdə dünya təcrübəsinə baxdıqda tədqiqatlar göstərir ki, müasir dövrdə 

inkişaf etmiş ölkələrin bir çoxunda kənd təsərrüfatı məhsullarının əksəriyyəti fərdi 

sahibkarlar - fermerlər tərəfindən deyil, aqrar kooperasiya qurumları tərəfindən 

istehsal olunur. Bu isə o deməkdir ki, müasir dövrdə aqrar sahədə məhsul istehsalının 

artan tələbləri ödəməsi kooperasiya qurumlarının iştirakı olmadan mümkün deyildir. 

Həmçinin, beynəlxalq təcrübədə aqrar sektora tətbiq edilən vergi güzəştlərinə 

baxdıqda aydın olur ki, əksər inkişaf etmiş avropa ölkələrində aqrar sektorda tətbiq 

edilən vergi güzəştləri kütləvi xarakter daşımır. Bu güzəştlərin verilməsində əsasən 

aqrar kooperativlərin fəaliyyəti dəstəklənir. 

Aqrar kooperativlərin inkişafında, xüsusi ilə bu sahənin maliyyə təminatında 

hər-bir ölkənin vergi siyasəti və vergi sistemi mühüm əhəmiyyət kəsb edir. İnkişaf 

etmiş ölkələrin praktikasında aqrar kooperativlərin inkişafına böyük önəm verilməklə 

bu qurumlar güzəştli vergi sistemləri ilə dəstəklənir. Məsələn, Fransa 

qanunvericiliyində təyinatından asılı olmayaraq bütün kənd təsərrüfatı kooperativləri 

kommersiya təşkilatları hesab edilsələr də, onlar mənfəət vergisindən tam azad 

olunurlar. Niderlandda kooperativ sektora münasibətdə minimum dövlət dəstəyindən 

istifadə olunur. Burada kooperativlərin fəaliyyətinin dövlət tənzimlənməsinin əsas 

alətləti vergi güzəştləri hesab edilir. 

Aqrar kooperativlərin vergiyə cəlb edilməsi təcrübəsini bir neçə Avropa ölkəsinin 

timsalında konkret misallarla göstərmək olar. 

Danimarka həm əhalisinin sayına, həm də kənd təsərrüfatına yararlı torpaqların 

sahəsinə görə Azərbaycandan 2 dəfə, kənd təsərrüfatında çalışanların sayına görə isə 

13 dəfə geridə qalır. Amma bu ölkənin kənd təsərrüfatı məhsullarına olan tələbatı 100 

faiz daxili istehsal hesabına ödənilir və Azərbaycandan 2 dəfə böyük olan olkənin 

kənd təsərrüfatı məhsulları ilə təminatını 100 faiz ödəməyə çatır. Avropada ət emalı 

üzrə ilk istehsal kooperativləri 1887-ci ildə Danimarkada yaradılıb. Danimarka məhz 

son yüz ildə aqrar sektorda tam kooperativləşmə sayəsində əksər kənd təsərrüfatı 

məhsulları ilə nəinki özünün daxili tələbatını ödəyir, hətta əsas ixracatçı ölkələrdən 

birinə çevrilmişdir və aqrar məhsulların ixrac həcminə görə dünyanın 15 ölkəsi 

sırasına daxildir (ixracın həcmi ildə təxminən 10 mld dollardan artıqdır). Bu ölkədə 

kənd təsərrüfatı sahəsində istehsal edilən məhsulların 80%-ə qədəri ixraca yönəlir. 

Şübhəsiz ki, yuxarıda sadalanan inkişafın əsas səbəblərindən biri son yüzildə ölkənin 

aqrar sektorunun tam şəkildə kooperasiya münasibətlərinə keçididir. Ölkədə fəaliyyət 

göstərən 40 mindən artıq fermer təsərrüfatının hamısı kooperativlərdə birləşmişdir 

[6]. 

Ölkədə kooperativ müəssisələrə xüsusi vergi güzəştləri tətbiq olunur. Məsələn, 

özəl sektorun vergi dərəcələri kooperativ sektordan orta hesabla 2,5 dəfə yüksəkdir. 

Belə ki, adi təsərrüfatlarda tətbiq edilən 52 faiz gəlir vergisi kooperativlər üçün cəmi 

20 faizdir. Gəlir vergisi ödəyən kooperativlər özlərinin maliyyə ehtiyaclarını ödəmək 

qabiliyyətinə sahibdir, kooperativlər il sonunda əldə etdikləri mənfəətlərinin bir 

qismini fondlarına yönəldirlər. Danimarkada kənd təsərrüfatı sektorunun ortaya çıxan 

problemlər hökümət və fermer təşkilatları arasında ortaq şəkildə həll olunur. Elmi 

tədqiqat və inkişaf proqramlarının maliyyələşdirməsində dövlətin aktiv iştirakçılığı 

təmin edilib. 

Danimarkada ölkəyə idxal olunuan kənd təsərrüfatı məhsullarına münasibətdə 

sərt proteksionist siyasət həyata keçirilməkdədir. Belə ki, ölkədə gömrük vergiləri 

əsasən idxal olunan məhsullar üçün müəyyənləşdirilib, ixrac vergidən azaddır. 

Gömrük vergilərinin 2 növü mövcuddur: advalor və advalordan kənar. Advalor vergi 

malların gömrük dəyərinə görə faizlə hesablanan vergi növüdür. Gömrük vergilərinin 

89.9%-ni advalor vergilər təşkil edir ki, bunun da tamamı kənd təsərrüfatı 

məhsullarına tətbiq olunur. Ümimilikdə isə gömrük vergilərinin dərəcəsi 5-17% 

arasında dəyişməkdədir [9]. 

İtaliya aqrar sahədə, xüsusilə aqrar sənaye sahəsində kooperasiya 

münasibətlərinin inkişafı baxımından diqqəti cəlb edən təcrübəyə malik ölkələrdən 

hesab edilir. Belə ki, bu ölkədə kənd təsərrüfatı məhsulları istehsalı və aqroemalı 

fəaliyyətini üzvi vəhdətdə həyata keçirən kooperativlər ixrac potensilını artırmaqla 

olduqca zəngin təcrübə toplamışlar. İtaliya təcrübəsi göstərir ki, kənd təsərrüfatı 

kooperativlərinin fərdi təsərrüfatlara nisbətən məsrəfləri xeyli azdır. Bu isə 

kooperativlərin aqrar məhsullar bazarında mövqeyini möhkəmlədir, onları rəqabət 

üstünlüklü edir. Xərclərin az olmasının əsas səbəblərindən biri vergi güzəştləridir. 

Belə ki, İtaliyada yarandığı ilk 10 il ərzində kənd təsərrüfatı kooperativləri vergi 

ödəmkdən azad edilirlər. Sonrakı illərdə isə kooperativin daxilində reallaşdırılan 

əmtəə və xidmətlər ƏDV-dən azad olunur. Yalnız bu kooperativlərin xalis 

mənfəətindən bələdiyyə və mərkəzi büdcəyə vergi tutulur. Mənfəət vergisinin 

vergitutma bazası kooperativin bölünməz və ehtiyat fonduna ayırmalar edildikdən 

sonra yerdə qalan məbləğ hesab edilir [7]. 

İtaliyada kooperativ sektorun uğurlu inkişafının digər bir əsası isə hələ ötən 

əsrin 70-ci illərində İtaliyada yeni kooperativlərin yaranması ilə bağlı tələb olunan 

bütün xərclərin azı 85%-nin hökumət tərəfindən qarşılanmasına dair genişmiqyaslı 

dövlət proqramı reallaşdırılmışdır. Bundan əlavə ölkədə kooperatilərin mənafeyi ən 

yüksək qaunvericilik sənədi ilə qorunur. Məsələn, İtaliya konstitusiyasının 45 və 129-

cü maddələrində qeyd edilir ki, Respublika qarşılıqlı yardıma əsaslanan 

kooperativlərin sosial funksiyalarını dəstəkləyir, dövlət və hakimiyyət orqanları 

vətəndaşların kooperativlərdə iştirakını stimullaşdırır, kooperativlərin fəaliyyətinə 

yardım edir, əməkçilərin istehsal vasitələrinə çıxışını təmin edir. 

Fikrimizcə, kooperativlərin vergiyə cəlb edilməsi və yeni yaradılan 

kooperativlərə dövlət dəstəyi ilə bağlı İtaliya təcrübəsinin Azərbaycanda aqrar 

kooperativlərin fəaliyyətinin təkmilləşdirilməsi baxımından gözdən keçirilməsi 

məqsədəuyğun olardı. 

Türkiyədə 8 milyondan artıq insanı əhatə edən, 37 fəaliyyət növü üzrə 70 minə 

yaxın kooperativ mövcuddur. Mənzil-tikinti kooperativlərindən sonra sayca ikinci 

yerdə Aqrar İnkişaf Kooperativləri gəlir. Bunların sayı 8173, üzvlərinin sayı isə 842 

min nəfərdən çoxdur [10]. 

Türkiyədə də kooperasiya ilə bağlı bir sıra dövlət təşviqi mexanizmləri vardır ki, 

onların da əsasında vergi azadolmaları və güzəstləri dayanmaqdadır. Hal-hazırda 

Türkiyədə kooperativlərə korporasiya vergisi,  gəlir vergisi və əlavə dəyər vergisi 

kimi qanunvericilik aktlarında müxtəlif təşviqlər nəzərdə tutulur. Eyni zamanda, bəzi 

rüsum və ayırmalardan da güzəştlər mövcuddur. Hal-hazırda Türkiyədə 

kooperativlərə korporasiya vergisi, gəlir vergisi və əlavə dəyər vergisi kimi 

qanunvericilik aktlarında müxtəlif təşviqlər nəzərdə tutulur. Eyni zamanda, bəzi 

rüsum və ayırmalardan da güzəştlər mövcuddur. Belə ki, 1163 saylı Kooperativlər 

Qanununda 93-cü maddədə göstərilir ki, Kooperativlər, Kooperativ Birlikləri, 

Kooperativ Mərkəzi Birlikləri və Türkiyə Milli Kooperativlər Birliyi: 

a. biri-birindən və ortaqlardan aldıqları faiz və komisya haqları ilə ortaqlarına 

zamin durmaları nəticəsində onlardan aldıqları pullar, bank və sğorta əməliyatları 

vergilərindən; 

b. istənilən növ sənədlərin və əsasnamələr üçün təsdiq və möhürlənmə ilə bağlı 

vergilərdən; 

c. kirayə verilməyən və ya sahibkarlıqla bağlı əməliyyata daxil edilməyən 

müddətdə sahib olduqları daşınmaz əmlakdan əldə edilən hər növ vergilərdən; 

d. ortaqlar tərəfindən təqdim edilən daşınmaz əmlaklar bütün növ vergi və 

rüsumlardan azad edilir. 

Qanunda qeyd edilən güzəştlərdən yararlanması üçün kooperativlərin ali 

qurumlarda birləşməsi şərti də gətirilmişdir ki, bu da kooperativlərin 

təşkilatlanmasını stimullasdıran faktordur. 

Fikrimizcə, Azərbaycanda aqrar kooperativlərin fəaliyyətinin təkmilləşdirilməsi, 

onların ititfaqlarda brləşməsini təşviq etmək baxımından Türkiyə təcrübəsinin 

diqqətdən keçirilməsi məqsədəuyğun olardı. 

Beləliklə, aqrar sahədə kooperasiya əlaqələrinin inkişafına dair beynəlxalq 

təcrübədən aydın olur ki, hazırda aqrar sahənin geniş potensiala malik olduğu inkişaf 

etmiş ölkələrin hamısında aqrar sahə yüksək kooperasiyalaşma səviyyəsinə malikdir. 

Kooperasiya münasibətlərinə əsaslanan aqrar sahədə isə inkişaf daha sürətli və 

məhsuldardır. Hansı ölkədə ki, kooperasiya münasibətləri inkişaf etdirilir, aqrar 

sahədə kopperativ mülkiyyətə üstünlük verilir, o ölkədə aqrar inkişaf dayanıqlı və 

intensivdir. Eyni zamanda, bu ölkələrin əksəriyyəti, məhz kooperasiya 

münasibətlərini inkişaf etdirdikləri üçün kənd təsərrüfatı məhsulları ilə, nəinki 

özlərini təmin edir, həm də əksər məhsullar üzrə ixracatçı bir ölkəyə çevrilmişlər. 

Nəzərdən keçirilən, ölkələrin təcrübəsi də sübut edir ki, aqrar sahədə kooperasiya 

əlaqələrinin inkişaf etdirilməsi müasir dövrdə mühüm əhəmiyyət kəsb edir və 

zəruridir. 

Bu baxımdan da kooperativlərin vergiyə cəlb edilməsi və yeni yaradılan 

kooperativlərə dövlət dəstəyi ilə bağlı İtaliya, Danimarka və digər inkişaf etmiş qərb 

ölkələrinin təcrübələrinin Azərbaycanda aqrar kooperativlərin fəaliyyətinin 

təkmilləşdirilməsi baxımından gözdən keçirilməsi məqsədəuyğun olardı. Həmçinin,  

müvafiq beynəlxalq təcrübəyə əsaslanaraq deyə bilərik ki, aqrar sahədə innovasiyanın 

tətbiqini stimullaşdırmaq məqsədi ilə bu sahədə fəaliyyət göstərən kooperativlərin bu 

istiqamətdə təşəbbüslərinin güzəştli vergilər və digər dövlət maliyyələşdirmələri 

hesabına dəstəklənməsi də Azərbaycanda ərzaq təhlükəsizliyi probleminin həllinə öz 

töhfəsini verə bilər. 

 

5.Vergi siyasətinin aqrar sahədə kooperasiya əlaqələrinin formalaşmasına 

və inkişafına təsirinin təkmilləşdirilməsi 

Bazar münasibətləri şəraitində kənd təsərrüfatında, ümumilikdə aqrar 

regionlarda sosial-iqtisadi inkişafın səviyyəsi maliyyə təminatından çox asılıdır. Ona 

görə ki, digər sahələrdə olduğu kimi, aqrar sahədə də mövcud imkanların 

reallaşdırılması və qarşıya qoyulan məqsədə nail olunması aqrar təsərrüfat 

subyektlərin maliyyələşdirilməsi və stimullaşdırılması yolu ilə həllini tapır. Bu 

baxımdan da, ölkədə rəqabətqabiliyyətli kənd təsərrüfatı sektoru formalaşdırmaq, o 

cümlədən hazırkı iqtisadi şəraitdə kənd təsərrüfatının əsas prioriteti hesab edilən 

kooperativ sektorun təşkilini stimullaşdırmaq üçün istehsalçıların maliyyə resursları 

ilə təminatının yaxşılaşdırılması üzrə mexanizmlərin təkmilləşdirilməsi zəruridir. 

Aqrar sahədə kooperasiya əlaqələrinin formalaşması istiqamətində 

təkmilləşdirilməsinə ehdiyac duyulan ən əsas maliyyə alətləri kimi vergi və gömrük 

siyasətini göstərmək olar. Araşdırmalar da göstərir ki, aqrar kooperativlərin 

inkişafında, xüsusilə bu təsərrüfatların maliyyə problemlərinin aradan qaldırılmasında 

hər-bir ölkənin vergi siyasəti və vergi sistemi mühüm əhəmiyyət kəsb edir. 

İnkişaf etmiş ölkələrin praktikasında aqrar kooperativlərin inkişafına böyük 

önəm verilməklə bu qurumlar güzəştli vergi sistemləri ilə dəstəklənir. Məsələn, 

Fransada təyinatından asılı olmayaraq bütün kənd təsərrüfatı kooperativləri 

kommersiya təşkilatları hesab edilsələr də, onlar mənfəət vergisindən tam azad 

olunurlar. İtaliyada isə yarandığı ilk 10 il ərzində kənd təsərrufatı kooperativləri 

vergidən azad olunur. Bu ölkədə kooperativin daxilində reallaşdırılan əmtəə və 

xidmətlər ƏDV-yə cəlb olunmur. Yalnız bu müəssisələrin xalis mənfəətindən 

bələdiyyə və mərkəzi büdcəyə vergi ödənilir. Danimarkada özəl sektorun vergi 

dərəcələri kooperativ sektordan orta hesabla 2 dəfə, İspaniyada isə 3 dəfə yuksəkdir. 

Türkiyədə kooperasiya ilə bağlı bir sıra dövlət təşviq mexanizmləri var ki, onların da 

əsasında vergilərlə bağlı təşviqlər dayanır.  Ölkədə kooperativlər kirayə verilmədiyi 

müddət ərzində sahib olduqları dasınmaz əmlak üzərindən alınacaq gəlir və ortaqların 

təqdim edəcəkləri daşınmaz əmlaklar hər növ vergi və rüsumlardan azaddır. 

Son illər dünyanın əksər inkişaf etmiş ölkələrinin inkişaf strategiyasına uyğun 

olaraq respublikamızda da aqrar sahədə səmərəliliyinin yüksəldilməsi istiqamətində 

mühim işlər görülmüşdür ki, vergi azadolmaları ilə bağlı müvafiq qanunvericiliyə 

edilmiş dəyişiklikləri buna misal olaraq göstərmək olar. Qanunvericiliyində 

kooperativ sektorla bağlı hər hansı vergi azadolmaları nəzərdə tutulmasa da, 

ümumilikdə kənd təsərrüfatı məhsulları istehsalı ilə bağlı güzəştlər tətbiq 

edilməkdədir.  

Kənd təsərrüfatı məhsulları istehsalçılarının torpaq vergisi istisna olmaqla digər 

vergiləri ödəməkdən azad edilməsi bu sahədə fəaliyyət göstərən hüquqi şəxslərin və 

fərdi sahibkarların sərəncamında qalan vəsaitin məbləğinin artması ilə 

nəticələnmişdir. Belə ki, kənd təsərrüfatı məhsulları istehsalçılarına müddətli vergi 

güzəştlərinin tətbiqi 2001-ci ildən başlayıb və 2014-cü ildən artıq həmin güzəştlər 

vergi azadolması şəklində Vergi Məcəlləsinə daxil edilmişdir.13 il davam edən bu 

müddət 1,4 milyard manat vəsaitin fermerlərdə qalmasına və həmin vəsaitin təkrar 

istehsalın inkişafına yönəldilməsinə imkan verib. Nəticədə istehsalın həcmi 4,4 dəfə 

artıb. Aqrar sektorda tətbiq edilən güzəşt mexanizmi sahibkarların xərc 

problemlərinin azalmasına gətirib çıxarıb. Mülkiyyətçilər üçün vergi güzəştləri 

nəticəsində kənd təsərrüfatında xərclər 10%-dək azalıb [8]. 

Araşdırmalar göstərir ki, Azərbaycan Respublikasının Vergi Qanunvericiliyində 

aqrar kooperativlər üçün xüsusi vergi azadolmaları nəzərdə tutulmayıb. Mövcud 

azadolmalar ümumilikdə kənd təsərrüfatı məhsulları istehsalı fəaliyyətinə tətbiq 

edilməkdədir. Bu azadolmalardan da yalnız aqrar istehsal kooperativləri faydalana 

bilər ki, öz növbəsində Azərbaycan Respublikasının Vergi Məcəlləsinin 13.2.60 və 

13.2.61-ci maddələrinə diqqət yetirsək aydın olur ki, bu azadolmaların da əhatə 

dairəsi kifayət qədər məhduddur. Mövcud azadolmaların aqrar emal kooperativlərinin 

fəaliyyətinə isə heç-bir stimullaşdırıcı təsiri yoxdur. Aqrar istehsal və emal 

kooperativlərinin sayı ilə bağlı dinamikanı özündə ək elətdirən aşağıdakı qrafikə 

diqqət yetirsək aydın olur ki, böyük iqtisadi səmərə vəəd edən bu sektorda vəziyyət 

heç də ürəkaçan deyil: 
 

 
 

Qrafik. Aqarar kooperativlərin sayı 
 

Mənbə: Azərbaycan Respublikasının Dövlət Statistika Komitəsinin məlumatları əsasında 

müəllif tərəfindən hazırlanmışdır. 

 

Qrafikdən görünür ki, ölkədə kooperativ mülkiyyətə əsaslanan kənd təsərrüfatı 

müəssisələrinin sayı 2000-ci ildə 250 olduğu halda, 2015-ci ilin sonunda bu say 58-ə 

düşmüşdür. Azalmanın əsas səbəblərindən biri də kooperativ fəaliyyətin təşkili üçün 

təsərrüfat subyektlərinin zəruri həcmdə torpaq fonduna sahib olmaması, mövcud 

torpaqların təyinatına uyğun istifadə edilməməsidir. 

Qeyd olunanları nəzərə alaraq kənd təsərrüfatı təyinatlı torpaqlardan səmərəli 

istifadəni təmin etmək məqsədilə Azərbaycan Respublikasının Torpaq Məcəlləsinə, 

Vergi Məcəlləsinə, “Torpaq icarəsi haqqında” Azərbaycan Respublikasının 

Qanununa, “Dövlət və bələdiyyə mülkiyyətində olan torpaqların icarəyə verilməsi ilə 

bağlı torpaq müsabiqələrinin və hərraclarının keçirilməsi Qaydaları”na və “Örüş, 

otlaq və biçənək sahələrinin istifadəyə və icarəyə verilməsi, habelə istifadə edilməsi 

Qaydaları”na müvafiq dəyişikliklər edilmişdir. 

Azərbaycan Respublikasının Vergi Məcəlləsinə edilmiş dəyişikliyə əsasən 

təyinatı üzrə istifadə edilən kənd təsərrüfatı torpaqları üçün torpaq vergisinin dərəcəsi 

1 şərti bala 0,06 manat müəyyən edildiyi halda, təyinatı üzrə istifadə edilməyən kənd 

təsərrüfatı torpaqları üçün verginin dərəcəsi torpaq sahəsinin hər 100 m2-nə görə 2 

manat müəyyən edilir [1]. Misal üçün fiziki şəxsin Cəlilabad rayonunda 

mülikyyətində olan I keyfiyyət qrupuna aid 5 hektar əkin sahəsini təyinatına uyğun 

və ya təyinatına uyğun olmayan fəaliyyətdə isitfadə etməsinə görə ödəməli olduğu 

illik torpaq vergisinin məbləği aşağıdakı kimi olacaq: 

Təyinatı üzrə = 73 ş.bal * 0.06 man * 5 ha = 21.9 man 

Təyinatdan kənar = 5 * 10 000 m2 = 50 000/100*2 m2= 1000 manat. 

Fikrimizcə, mövcud problemin həlli istiqamətində, yəni torpaqların təyinatı üzrə 

istifadə edilməsi, o cümlədən istehsal təyinatlı torpaqların kooperativlərində 

birləşdirilməsi istiqamətində dövlət tərəfindən görülən tədbirlər yalnız inzibati 

olmamalı, bu sahədə əsasən elm tutumlu, marifləndirici, stimullaşdırıcı və təşviq 

xarakterli tədbirlərə üstünlük verilməlidir. 

Araşdırmalar göstərir ki, bu istiqamətdə təxirə salınmaz addımların atılmasına 

ciddi ehtiyac yaranıb. Xüsusi ilə də 6 dekabr 2016-cı il tarixli Fərmanla təsdiqlənmiş 

“Azərbaycan Respublikasında kənd təsərrüfatı məhsullarının istehsalına və emalına 

dair Strateji Yol Xəritəsi”ndə də əsas hədəf aqrar sferanın inkişafı istiqamətində 

dönüş yaradılmasıdır. Bu istiqamətdə müvafiq sənəddə əsas tədbirlərdən biri kənd 

təsərrüfatı məhsulları istehsalçılarına verilən vergi güzəştləri ilə bağlıdır. Belə ki, 

tədbir 8.4.2:-ə görə  kənd təsərrüfatı məhsulları istehsalçılarına verilən vergi 

güzəştləri və müvafiq istehsal vasitələrinin idxalına görə tətbiq edilən gömrük 

rüsumları siyasətinin təkmilləşdirilməsinə dair təkliflərin hazırlanması, kənd 

təsərrüfatı məhsulları istehsalçılarına verilən vergi güzəştlərinin, xüsusilə 

istehsalçıların emal müəssisələri və ticarət şəbəkələri ilə əməkdaşlığının 

yaxşılaşdırılmasına dəstək baxımından təkmilləşdirilməsi üçün müvafiq təkliflərin 

hazırlanması məsələsinə baxılacaq, həmçinin aqrar sahə üçün müvafiq istehsal 

vasitələrinin idxalına görə tətbiq edilən gömrük rüsumları siyasətinin 

qiymətləndirilməsi aparılacaq və onun təkmilləşdirilməsinə dair təklif və addımlar 

nəzərdən keçiriləcəkdir. 

Məlumat üçün qeyd edək ki, müvafiq sənəddə əsas prioritetlərdən biri kimi 

(prioritet 2.3.) “Kənd təsərrüfatında fermer tərəfdaşlığının formalaşdırılması və 

kooperasiyanın inkişafı” kimi qəbul edilib. Mövcud “Strateji Yol Xəritəsi” üzrə 

yuxarıda göstərilən  tədbir 8.4.2 ilə prioritet 2.3-ü əlaqələndirsək belə nəticəyə 

gəlmək olar ki, dövlət gələcəkdə bu istiqamətdə görüləcək tədbirləri, hazırlanacaq 

investisiya layihələrini daim nəzarətdə saxlamalı və əsas hədəf gələcəkdə aqrar 

sahədə təsərrüfatlararası kooperasiyaların inkişafına təkan verəcək layihələrin 

reallaşdırılması olmalı, belə layihələrin reallaşdırılması məqsədilə ölkəyə gətirilən 

bütün texnika və texnologiya gömrük rüsumlarından, həmçinin əlavə dəyər 

vergisindən tamamilə azad edilməlidir. Fermer təsərrüfatlarının xarici investorlarla 

əlaqələrinə sərbəstlik verilməli və yersiz müdaxilələr edilməməlidir [3]. 

Kənd əhalisinin iqtisadiyyatın digər sahələrində məşğulluq imkanlarını artırmaq 

üçün kifayət qədər əhalisi olan böyük kənd rayonlarında kənd təsərrüfatı emalı 

müəssisələrinin yardılması istiqamətində zəruri tədbirlər görülməli və hətta bu sahədə 

səmərəliliyin əldə olunması üçün həmin müəssisələrlə fermer təsərrüfatları arasında 

kooperasiya əlaqələrinin qurulması və inkişafı sürətləndirilməlidir.  Aqrar sahədə 

fəaliyyət göstərən emal müəssisələrinin də istehsal müəssisələri kimi, müəyyən 

müddətə mənfəət vergisindən azad olunması və ya vergi dərəcəsinin azaldılması 

məqsədəmüvafiqdir. 

Digər tərəfdən hesab edirik ki, bu sahədə təkmilləşdirilmənin aparılması “Kənd 

təsərrüfatı kooperasiyası haqqında” Azərbaycan Respublikasının Qanununu da əhatə 

etməlidir. Belə ki, müvafiq qanuna əsasən emal müəssisələrinin birliyi olan emal 

kooperativləri istehlak kooperativi hesab edilir. Qanunun 1.1.4-cü maddəsində 

gostərilir ki, kənd təsərrüfatı istehlak kooperativi– kənd təsərrüfatı məhsulları 

istehsalçıları olan fiziki və hüquqi şəxslərin kənd təsərrüfatı sahəsində fəaliyyəti 

dövründə üzvlərinin xərclərinin azalmasına və gəlirlərinin artmasına və onların 

iqtisadi maraqlarının müdafiəsinə yönəlmiş xidmətlərin təşkili üçün birləşməsi yolu 

ilə yaradılan qeyri kommersiya hüquqi şəxsdir [2]. Maddənin bu cür qoyuluşu Vergi 

Məcəllə ilə ziddiyət təşkil edir. Belə ki, Azərbaycan Respublikasının Vergi 

Məcəlləsinə əsasən qeyri-kommersiya fəaliyyəti dedikdə məqsədi gəlir götürmək 

olmayan və əldə etdiyi gəliri yalnız qeyri-kommersiya məqsədləri, o cümlədən öz 

nizamnamə məqsədləri üçün istifadə etməyi nəzərdə tutan qanunla qadağan 

edilməyən fəaliyyətin həyata keçirilməsidir, əks halda bu fəaliyyət kommersiya 

fəaliyyəti sayılır [1]. Əgər müvafiq qanunun 1.1.4-cü maddəsini yazmaqda başlıca 

məqsəd bu tip kooperativlərin vergi azadolmalarından istifadə etməsidirsə, onda bunu 

elə formada etmək lazımdır ki, başqa qanunvericilik aktları ilə ziddiyət təşkil etməsin. 

Belə ki, Avropa Birliyi ölkələrində kənd təsərrufatı kooperativləri kommersiya 

qurumu hesab edilir, lakin məhsulun satış qiymətində artımın qarşısını almaq üçün 

qanunla vergilərdən azad edilirlər. Qeyd olunan beynəlxalq təcrübə nəzərə alınmaqla 

sözü gedən qanunvericiliyin müvafiq maddəsinə dəyişikliyin edilməsi bu sahədə 

mövcud olan ziddiyətin aradan qaldırılmasına yardımçı ola bilər. 

 

5. Nəticə 

Kooperasiya əlaqələri aqrar sektorun inkişafındakı rolunun araşdırılması, bu 

əlaqələrin formalaşmasında büdcə-vergi siyasətinin rolunun təhlili, beynəlxalq 

təcrübədə aqrar kooperativlərin vergiyə cəlb edilməsinin əsas xüsusiyyətlərinin 

araşdırılması və ümumilikdə vergi azadolmalarının aqrar sahədə kooperasiya 

əlaqələrinin formalaşmasına və inkişafına təsirinin təkmilləşdirilməsi istiqamətlərində 

aparılan tədqiqat bu əlaqələrin Azərbaycanın kənd təsərrüfatı üçün əhəmiyyətini bir 

daha sübut edir. Belə ki, aqrar sektorun istehsal və digər subyektləri arasında səmərəli 

kooperasiya və inteqrasiya əlaqələrinin qurulması ölkənin ərzaq təhlükəsizliyi, 

məşğulluq, qeyri-neft ixracı kimi istiqamətlərdə mövcud problemlərinin həllində 

ciddi rol oynayır. 

Fikrimizcə, qeyd olunan sahəyə maraq oyatmaq və sektorun inkişafını 

sürətləndirmək üçün vergi sahəsində yeridilən siyasət kooperativ inkisafın 

maraqlarına uyğunlaşdırılmalıdır. Bu sahədə səmərəliliyin əldə olunması 

istiqamətində bütün zəruri tədbirlər görülməli, istehsal, həmçinin istehlak 

kooperativlərinin istehsal və emal etdikləri bütün növ kənd təsərrüfatı məhsulları 

müəyyən müddətə vergilərdən azad edilməli, bu məqsədlə Vergi Məcəlləsinə 

dəyişiklik olunmalıdır. Qeyd olunanlar istehsal və emal kooperativlərinin səmərəli 

əməkdaşlığına və onların kooperasiya formasında birləşmələrinə öz töhfəsini verə 

bilər. Digər tərəfdən kooperasiyaların inkişafı üçün xarici tərəfdaşların və xarici 

investisiyaların cəlb edilməsi də çox önəmlidir. Çünki, bu hal yeni texnologiyaların 

ölkəyə gətirilməsinə səbəb ola bilər. Bunun üçün hökumət stimullaşdırıcı addımlar 

atmalı, bu sahəyə qoyulan xarici investisiyalar və gətirilən texnologiyalara vergi 

güzəştləri tətbiq edilməli və bütün gömrük rüsumlarından azad olunmalıdır. 

Аннотация 

 

Роль налоговый политики в формировании 

кооперативных связей в аграрном секторе 

 

Цель исследования – исследование вопросов воздействия налоговых 

освобождений на деятельностъ аграрных коопераций; 

Методология исследования – системный подход и сравнительный анализ; 

Результаты исследования –определение возможности воздействия на 

формирование кооперативных связей в аграрном секторе в условиях 

реализации налоговой политики в Азербайджане, изучение международного 

опыта в этом направлении; в частности в целях ускорения развития аграрного 

сектора адаптирование проведенной налоговой политики к интересам 

кооперации, для получении эффекта от развития данного сектора на 

определенный период времени освобождение от налогов производственных, а 

также потребительских кооперативов, занимающихся производством и 

обработкой сельскохозяйственных продуктов и с этой целью изменение в 

налоговое законодательство; 

Ограничения исследования – ограниченность информационных баз 

аграрно кооперативной деятельности в целом,  также баз статистических 

показателей налоговых освобождений применяемых в аграрном секторе; 

Практическая значимость исследования – возможность использования в 

качестве аналитического источника в направлении развития и 

совершенствования предпринимательства в аграрном секторе; 

Оригинальность и научная новизна исследования – налогообложение 

кооперативов, изучена международная практика, в частности практика 

развитых  Европейских стран государственной поддержки вновь созданных 

кооперативов и определение примения этой практики в Азербайджане. 

 

Ключевые слова: сельское хозяйство, государственное регулирование, 

освобождение от налогов, кооперативный сектор, кооперативные отношения. 

Abstract 

 

The role of tax policy in the formation 

of cooperation in the agricultural sector 
 

Purpose – investigation of the Impact of tax privileges in current economic 

conditions on the activities of agrarian cooperatives; 

Design/methodology – the system approach and the comparative analysis;  

Findings - identify the impact of the tax policy in Azerbaijan on the formation 

of cooperation in agrarian cooperation and to make suggestions based on 

international experience (to harmonize the tax policy pursuant to the interests of 

cooperative development to accelerate the development of the industry and to 

accelerate the development of the sector, to produce productivity in this area, as well 

as to release all kinds of agricultural products produced and processed by consumer 

cooperatives for a certain period of time); 

Research limitations – the limitation of the statistical database of information 

bases for the activities of agrarian cooperatives in general as well as tax exemptions 

in the agrarian sector;  

Practical implications – the ability to use the analytical resource for the 

development and improvement of entrepreneurship in the agrarian sector;  

Originality/value – the use of relevant experience in Azerbaijan has been used 

in the use of modern international experience in the taxation of cooperatives and state 

support for newly established cooperatives, in particular the rich European experience 

of developed European countries. 

 

Keywords: agriculture, state regulation, tax exemption, cooperative sector, 

cooperative relations. 

